
COVERAGE OF SOLO PARENTS AND THEIR CHILDREN OR
DEPENDENTS

1 Tungkol saan ang polisiyang ito?

Ang Circular na ito ay nag-a-update ng ilang probisyon ng PhilHealth Circular No. 2024-
0020 upang higit pang mapalakas ang pagpapatupad ng Expanded Solo Parents Welfare
Act upang matiyak na ang mga kwalipikadong solo parent ay tuloy-tuloy na
makatanggap ng kanilang mga benepisyo sa PhilHealth. Ang Circular na ito ay
nagsasaad na ang mga solo parent ay hindi na required magbayad ng kanilang premium
contribution, sapagkat ito ay sasagutin ng National Government.

2 Sino ang saklaw ng Circular na ito?

Lahat ng Filipino solo parent at kanilang mga anak o dependents na nakarehistro sa
Solo Parent Office (SPO) o Solo Parent Division (SPD) ng kanilang Local Government
Unit (LGU).

3 Ano ang pinakamahalagang pagbabago sa Circular na ito?

Ang mga kwalipikadong solo parent sa formal economy o yung mga nagtatrabaho o
employed ay hindi na kailangang magbayad ng employee share ng kanilang
PhilHealth premium contributions dahil ito ay sasagutin na ng National Government
habang ang employer share ay mananatiling sagot ng kanilang employer.

4 Sino ang maaaring mairehistro sa PhilHealth bilang solo parent?

Ang mga indibidwal na nakarehistro sa SPO/SPD ng kanilang LGU at nabigyan ng valid
Solo Parent Identification Card (SPIC) ay maaaring mairehistro sa PhilHealth bilang
“Indirect Contributor — Solo Parent,” alisunod sa Circular na ito.

5 Sino ang maaaring ideklara bilang dependents?

Lahat ng nakadeklaring dependents sa likod ng Solo Parent ID ay kikilalanin ng
PhilHealth bilang qualified dependents.

Kabilang dito ang mga anak o dependents na walang asawa, walang trabaho, at 22 taong
gulang pababa na umaasa sa solo parent. Ang higit sa 22 taong gulang na anak ay maaari
pa ring maging kwalipikado kung may pisikal o mental na kapansanan. Ito ay isang
natatanging probisyon ng Expanded Solo Parents Welfare Act (RA No. 11861) at naiiba
sa Universal Health Care (UHC) Act, kung saan ang mga anak bilang qualified
dependent ay dapat mas bata sa 21 taong gulang, maliban kung sila ay may
permanenteng kapansanan.

Maaari ring ideklarang dependent ng solo parent ang kaniyang mga kamag-anak
hanggang 4th civil degree of consanguinity o affinity, basta't nakalista sila sa SPIC. Ang
solo parent membership subtype lamang sa PhilHealth ang may natatanging
pribilehiyong magdeklara ng kamag-anak hanggang 4th civil degree bilang dependent.
Ang espesyal na pribilehiyong ito ay ipinagkakaloob sa ilalim ng Republic Act No. 11861,
partikular sa Section 4(e). Kaugnay ito ng Section 12 ng RA No. 11861, na nag-amyenda
sa Section 15 ng RA No. 8972, na nagbibigay ng awtomatikong coverage sa National
Health Insurance Program (NHIP).

6 Ano ang SPIC at bakit ito mahalaga?

Ang SPIC o Solo Parent Identification Card ay pangunahing patunay na ang isang
indibidwal ay kwalipikadong solo parent. Ito ay kailangan ng PhilHealth upang
maituring bilang “Indirect Contributor — Solo Parent.”

7 Saan makakukuha ng SPIC ang mga solo parent?

Makakukuha ng SPIC ang mga solo parent sa SPO/SPD ng kanilang LGU.

8 Pinapayagan ba ang walk-in registration?

Oo, pinapayagan ang walk-in registration. Ang solo parent na nais magparehistro bilang
Indirect Contributor ay dapat:

o Pumunta sa pinakamalapit na Local Health Insurance Office (LHIO).
o Magdala ng accomplished na PhilHealth Member Registration Form (PMRF).

o Hangga’t wala pang revised PMRF, dapat isulat ng aplikante ang ‘Solo Parent’
subtype at ang ‘SPIC Number’ sa ibaba ng ‘Indirect Contributor’ membership
type sa Part IV ng kasalukuyang PMRF.

o Magbigay ng kopya ng harap at likod ng valid SPIC.
o Maghintay ng issuance ng Member Data Record (MDR) at PhilHealth ID.

9

Ano ang mangyayari kung walang SPIC ang solo parent?

Hindi sila maaaaring i-tag na “Indirect Contributor — Solo Parent.” Dapat muna silang
kumuha ng valid SPIC bago ma-update ang kanilang PhilHealth membership record.

10

Ano ang dapat gawin ng mga employed solo parent para ma-qualify na hindi na
magbayad ng premium contribution?

Ang mga employed solo parent ay dapat mag-accomplish ng PMRF at maglakip ng
kopya ng harap at likod ng kanilang valid SPIC. Ang mga dokumentong ito ay isusumite
sa kanilang Human Resource Department na magbibigay ng sertipikasyon na
nagpapatunay ng kanilang employment status. Sumangguni sa Annex A ng Circular na
siyang magse-certify na ang miyembro ay isang solo parent.

May dalawang paraan ng pagsusumite ng mga kinakailangang dokumento:

e Sapamamagitan ng employer

Ang accomplished PMRF, kopya ng SPIC, at employer certification ay isusumite
sa pinakamalapit na PhilHealth office sa pamamagitan ng PhilHealth Employers’
Engagement Representative (PEER) na makikipag-ugnayan sa PhilHealth
Accounts Information Management Specialist (PAIMS).

e Direktang pagsusumite sa PhilHealth

Kung ang pagsusumite sa pamamagitan ng employer ay hindi naisagawa,
maaaring personal na isumite ng employed solo parent ang mga kinakailangang
dokumento sa pinakamalapit na PhilHealth office o sa PhilHealth Member Portal
alinsunod sa mga umiiral na patakaran.

11

Maaari bang magpadala ng representative ang solo parent para magproseso ng mga
dokumento?

Oo. Dapat magpakita ng authorization letter na pirmado ng solo parent at isang valid
government-issued ID na may larawan ng representative, bukod pa sa mga
pangunahing requirement.

12

Ano ang dapat gawin ng solo parent bago mag-expire ang SPIC?

Dapat ipagbigay-alam ng solo parent sa PhilHealth ang pag-renew ng kanyang SPIC
bago ito mag-expire upang mapanatili ang kanyang classification bilang solo parent.

13

Ano ang mangyayari kapag nag-expire ang SPIC ng solo parent?

Kapag nag-expire ang SPIC at hindi ito agad na-renew o naipaalam sa PhilHealth, ang
membership classification ng solo parent ay awtomatikong babalik sa naaangkop na
subtype hanggang sa maipasa ang patunay ng renewal.

14

Ano ang mangyayari kung mag-renew ng SPIC ang solo parent makalipas ang ilang
buwan/taon mula sa expiration?

Kung hindi makapagre-renew agad matapos ang expiration, ang membership
classification ay babalik sa ibang subtype sa panahon ng expiration. Dapat magbayad ng
premium contributions para sa mga buwan/taon na iyon hanggang sa maipasa ang
renewal at maibalik ang status bilang 'Indirect Contributor — Solo Parent.’

15

Paano malalaman ng solo parent kung nagbago o bumalik ang kanilang PhilHealth
membership?

Ipapaalam ito ng PhilHealth sa miyembro sa pamamagitan ng SMS o iba pang
communication channels at gagabayan kung paano maibabalik ang solo parent
classification.

16

Makatatanggap pa ba ng PhilHealth benefits ang solo parent kahit walang valid
SPIC?

Oo. Makatatanggap pa rin ng PhilHealth benefits ang solo parent kahit walang valid
SPIC alinsunod sa Universal Health Care (UHC) Act.

17

Ano ang mangyayari kung hindi nakalista ang solo parent sa DSWD Solo Parent
Centralized Database?

Maaaring i-enroll ang aplikanteng solo parent bilang Direct Contributor — Self-Earning
Individual o Indirect Contributor — Financially Incapable, alinman ang naaangkop.

18

Makgagamit ba ng PhilHealth benefits ang solo parent kung hindi nakalista sa Solo
Parent Centralized Database o walang valid SPIC habang ina-update ang records?

Oo. Sa ilalim ng UHC Act, maaaring mag-avail ng PhilHealth benefits ang solo parent
kahit hindi pa nakalista sa Solo Parent Centralized Database o wala pang valid SPIC.

Gayunpaman, kung ang solo parent ay kasalukuyang nakarehistro bilang Direct
Contributor, kinakailangang magbayad ng employee share ng premium contribution.

19

Puwede bang mag-avail ng PhilHealth YAKAP package ang solo parents at kanilang
dependents?

Oo. Ang solo parents at kanilang kwalipikadong anak o dependents ay maaaring mag-
avail ng PhilHealth YAKAP package alinsunod sa umiiral na mga patakaran.

20

Saklaw ba ng No Co-payment o No Balance Billing policy ang solo parents?

Oo. Ang mga kwalipikadong solo parent ay saklaw ng umiiral na polisiya ng No Co-
payment at No Balance Billing.

21

Ano ang mangyayari kung gumamit ng pekeng SPIC o nagbigay ng maling
impormasyon?

Ang paggamit ng pekeng SPIC o maling impormasyon para sa registration, premium
subsidy, o benefit availment ay mahigpit na ipinagbabawal. Ang mga lumabag ay
maaaring managot sa ilalim ng umiiral na administrative, civil, at criminal laws.

22  Kailan magiging epektibo ang Circular na ito?

Ito ay agad na magiging epektibo matapos mailathala sa Official Gazette o sa isang
pahayagang may pangkalahatang sirkulasyon.

Nailathala ang Circular noong September 26, 2026 sa Manila Standard.

Simula Oktubre 2026, maaaring hindi na magbayad ng personal share sa premium
contribution ang mga kwalipikadong employed solo parent. Gayunman, hindi ito
awtomatiko. Kinakailangan munang maisumite ng solo parent at ng kanyang employer
ang mga itinakdang requirements upang ma-update at ma-tag ang kanyang
membership record bilang "Indirect Contributor — Employed Solo Parent" sa database
ng PhilHealth.

Kapag na-update na ang membership record, awtomatiko itong mare-recognize ng
Electronic Premium Remittance System (EPRS) sa oras ng pagbuo ng Statement of
Premium Account (SPA). Mananatiling ireremit ng employer ang employer share
alinsunod sa umiiral na mga patakaran.

CONTACT INFORMATION

PhilHealth Corporate Action Center: 02 8662 2588 | Smart: 0998 857 2957, 0968 865 4670
Globe: 0917 127 5987, 0917 110 9812
PhilHealth Website: www.philhealth.gov.ph

This FAQ is based on PhilHealth Circular No. 2026-0015 Coverage of Solo Parents and Their
Children or Dependents to the National Health Insurance Program (NHIP). For the latest
updates,  please visit the PhilHealth website or coordinate with the
nearest PhilHealth Regional Office or Local Health Insurance.

